· Semizo’tning quruqo’tidan bir osh qoshig’i ustiga bir stakan qaynoq suv quyib, 15 daqiqa past olovda qaynatiladi. Suzib olgach, 3 mahal ovqatdan oldin 2-3 osh qoshiqdan mizoj sustligida ichiladi.
· Bo’yimodaron o’tidan va gullab turgan nozviydan teng miqdorda olinadi. Undan 10 osh qoshig’i ustiga bir litr vino quyib, 20 kun saqtanadi. Suzib olgach, kuniga 3 mahal ovqatdan keyin yarim stakandan ichiladi.
· Karam, yo’ng’ichqa, zig’ir, kanop urug’laridan kuniga 3 mahal 1 -2 g dan iste’mol qilinsa, erlik quvvati oshadi.
· Uzum sharbatidan bir stakan, qoqio’tning sarig’i gullaridan bir choy qoshiq, yong’oqdan bir dona, oshqovoq urug’ining mag’zidan bir choy qoshiq, asaldan bir choy qoshiq, qizil vinodan yarim stakan olinadi. Quritilgan o’t, mevalar va urug’lar hovoncha yoki qahvamaydalagichda maydalanadi. Unga yong’oq mag’zidan qo’shib, ustiga 3 stakan qaynoq suv quyiladi. Past olovda qaynashgacha etkazib, so’ng og’zi yopiq holda yarim
· Qahvadan bir osh qoshiq, tog’ rayhonidan bir choy qoshiq, xitoy limono’tining
quritilgan bargidan bir choy qoshiqolib, aralashtiriladi. Ustiga 2 stakan qaynoq suv quyib, ozroq qaynatiladi va so’ng 5 daqiqa damlab qo’yiladi. Suzib olgach, ozroq shakar, bir necha tomchi konyak yoki likyor qo’shish mumkin.
· Guruchdan 100 g ni maydalab, ozroq qovuriladi. Unga 100 g maydalangan xom oshqovoq urug’i, qahva kabi qovurilgan va un qilingan vika urug’idan 50 g, tuzlanmagan yangi sariyog’dan 150 g va may oyidagi asaldan 150 g qo’shib, hammasi aralashtiriladi. Kuniga bir choy qoshiqdan har 1-2 soatda iste’mol qilinadi.
· Mavrak bargi, rozmarin bargi, kiyiko’ti va qayin kurtagidan 30 g dan, do’lana mevasidan 20 g, asaldan 100 g olinadi va aralashtiriladi. Ustiga bir yarim litr qizil vino quyib, qaynoq suv hammomida og’zi yopiq holda 30 daqiqa pishiriladi. Sovitib, suzib olgach, sovitgichda saqlanadi. Kuniga 2-3 mahal 100 g dan iste’mol qilinadi.
· Ukrop mevasi va karafs (selder) bargidan 100 g dan, ertut bargi, malina bargi, smorodina bargi, qizil mevasi va dalachoy gulidan 50 g dan olinadi. Shu yig’mani aralashtirib, maydalab, ustiga 2 l musallas (spirtsiz, vino) quyib, bir oy qorong’i joyda saqlanadi. Vaqti-vaqti bilan chayqatib turiladi. Suzib olgach, kuniga 2-3 mahal ovqatdan keyin 50 g dan ichiladi.
· Konyakdan 2 osh qoshiq, malinaning quritilgan bargidan bir choy qoshiq, tirnoqgulning quritilgan gulidan bir choy qoshiq, na’matakning quritilgan bargidan bir choy qoshiq, ziradan pichoq uchida va suvdan 3 stakan olinadi. Hammasini qaynoq suvga solib (konyakdan tashqari), biroz qaynatiladi. Keyin yarim soat damlab qo’yiladi va konyak qo’shiladi. Iliqholda iste’mol qilinadi. Qolgan barglarni go’shtqiymalagichdan o’tkazib, teng miqdorda asal qo’shib, murabbo o’rnida iste’mol qilinadi.
· Chumchuq miyasini kaptar tuxumiga aralashtirib, jinsiy zaiflikda 3 kun iste’mol qilish tavsiya etiladi.

